
Al Plan de Mareo
Plata dla Ploania

San Vighile

Ann C

Ploan: Signor Heinrich Perathoner
E-Mail: ploaniaalplan@gmail.com    

Calogna Al Plan: 0474 501006
Radio de Ploania: 93,00 MHz

12.05.19 - 4. Domëgna de Pasca - dal Bun Famëi
Festa dla Oma - Dé mondial de oraziun por vocaziuns

nr. 24

Enformaziuns y Comunicaziuns

Impressum: Ploania d’Al Plan, str. Catarina Lanz nr. 46, 39030 Al Plan de Mareo
Comunicaziuns - cina al dedemesaledema sëra - da mené a: Pablo Palfrader

Tel. 333 4762010 Mail: ploaniaalplan@gmail.com
Download plata: www.unitepastorala.org

La comunité d’Al Plan ti aoda döt le bun,
sanité y benedisciun

ai geniturs Alex Moling y Verena Sorà
por le Bato de picio MAEL.

Unité Pastorala: La Unité Pastorala Val Badia pîta la poscibilité da jí sö Oies por se 
pissié, s’encunté o se baié fora con n preo, vigne vëndres dales 16:30 ales 18:00. Ai 
17 de má él a desposiziun signor Andreas Perathoner, ai 24 de má signor Degan Iaco 
Willeit, ai 31 de má signor Franz Sottara.

Corona: Dertan le mëns de má, vigne vëndres ales 19:30 ete dal Ciüch. Düc é enviês.

Sontada: Le Consëi de Ploania s’encunta en vëndres ai 17/05 ales 20:00 te calogna.

Prozesciun: En lönesc ai 13 de má él la prozesciun dai ëi con linternes y ciandëres 
(da se tó empara), da Porsenú a Neustift. An pëia ia ales 21:00 da plaza dl’Acquarena 
demez. Al sará za. n’ora da jí, a Neustift él spo mëssa.

Pelegrinaje: Les Patrones dla Val Badia enviëia al pelegrinaje a Oies con les patrones 
de Puster. An s’encunta ai 16/05 ales 13:30 dan dlijia de Badia, por jí sö en prozesciun. 
Lassö mëssa ales 14:30. Dedô é dötes enviades a na picia marëna tla Ciasa Runcher 
a San Linert. Prenotaziuns por la picia marëna (6,00€) pa Evelin al 340/4852968. 

Laé la Dlijia/Iolan: En bel iolan a dötes les ëres y düc i ëi co é gnüs a daidé laé la 
dlijia por les gran festes dla Comegnun y dla Crejima. N iolan i vá ince a Mupan por la 
duciaria y ala Raiffeisen por l’ega cialda. 

Comun: Le Comun de Mareo lascia alessëi che al vën chirí jont co stá ta Fodara Masa-
ronn pla sbara dal parch natural. La domanda é da dé jö anter i 21 de má te Comun.

Sorvisc ai Jogn: Coi 22 de má pëia ia n sorvisc de consulënza y orientamont por jones, 
jogn y geniturs, sön temesc dla jonëza y dl’educaziun. Le 2. y 4. dedemesaledema dal 
mëns dales 9:30 - 11:30 tal Zënter Pedagogich a Picolin y le 2. y 4. vëndres 13:00 - 15:00 
tal Saj.un sö La Ila. An ne mëss nia prenoté. Info: barbara@jogn.org o 342/8410721.

Referat: En jöbia ai 16/05 ales 20:00 él te salf dla Raiffeisen la serada d’enformaziun 
”La schiena va a scuola”, con la fisioterapista Cristina Salton. Travert é la promoziun de 
comportamonc y stils de vita por prevení maraties dai muscui y osc - en particolar por 
l’os dal spiné dai mituns. Davert a düc, en particolar geniturs y insegnanc.

Iu y le pere sun na cossa sora!

Dal Vagnele dô San Jan 10, 27-30
Te chël tomp á Gejú dit: 27Mies biesces ascuta mia usc; iu les conësci y ares mo 

vën dô. 28Iu ti dá vita eterna. Ares ne jará mai ademal y degügn ne m’les straciará 
fora de mia man. 29Mio Pere, co m’les á dé, é plü gran co düc, y degügn n’é bogn da 
ti les stracé fora dla man a mio Pere. 30Iu y le Pere sun na cossa sura. Parora dal 
Signur. - Lalt a te, Gejú Crist!

Gejú s’ô bun desch’i sëis!

Cares mitans y cari mituns ch’i jarëis en 
domëgna ala Pröma Santa Comegnun. 
Bonamonter ëise envié trec ghesć por fá 
na bela festa. Chël é bun ensciö, deache 
al é n gran dé por Os. Recordesse ince 
che al é soradöt Gejú co s’enviëia a cösta 
festa, al s’enviëia pa mësa y ó festejé con 
os, desco enlaôta pl’ultima cëna con sü 
apostui. Al ô ester con os, deache al s’ô 
bun y ô partí con os so pan. Gejú é n bun 
compagn sön osc tru y le tema de osta 
mëssa é vëi... Gejú s’ô bun avisa desch’i 
sëis. Le Ploan y la comunité döta se fej les 
mius aodanzes por cösc gran bel dé co 
s’aspeta. (I ennoms publicunse l’atra domëgna)

La Oma dles Omes

Tal mëns de má é vigne dé n dé 
de festa, deache düc i 31 dis i é 
consacrês a Santa Maria, Oma de 
Dio. Ëra é ince la Oma de dötes les 
Omes/Mames dal monn, a chëres 
che i ti aodun en particolar encö döt 
le bun. Y dandadöt ti dijunse n gran 
Iolan por ci che ares á fat, fej y fajará. 



Corona ete dal Ciüch!!!


